
[bookmark: _Hlk213677919][bookmark: _Hlk213678007]Табыс пен мүлік туралы декларацияларда 
көрсетілген деректерді жариялау
тәртібіне қатысты

Қазақстан Республикасының «Сыбайлас жемқорлыққа қарсы іс-қимыл туралы» Заңның (бұдан әрі – Заң) 11-бабы 9-тармағына сәйкес, мыналар:
1) саяси мемлекеттік лауазымды атқаратын адамдар мен олардың жұбайлары (зайыптары);
2) "А" корпусындағы мемлекеттік әкімшілік лауазымды атқаратын адамдар мен олардың жұбайлары (зайыптары);
3) Қазақстан Республикасы Парламентінің депутаттары мен олардың жұбайлары (зайыптары);
3-1) Қазақстан Республикасындағы Адам құқықтары жөніндегі уәкіл;
4) Қазақстан Республикасының судьялары мен олардың жұбайлары (зайыптары);
5) квазимемлекеттік сектор субъектілерінде басқарушылық функцияларды орындайтын адамдар мен олардың жұбайлары (зайыптары) ұсынған, жеке тұлғалардың декларацияларында көрсетілген мәліметтер есепті күнтізбелік жылдан кейінгі жылдың 31 желтоқсанынан кешіктірілмейтін мерзімде жариялануға жатады.
Жариялануға жататын мәліметтер тізбесін сыбайлас жемқорлыққа қарсы іс-қимыл жөніндегі уәкілетті орган айқындайды.
Осы тармақтың екінші бөлігінде көрсетілген мәліметтерді мемлекеттік органдардың, ұйымдардың, Қазақстан Республикасы Парламенті мен Қазақстан Республикасы Жоғарғы Сотының ресми интернет-ресурстарында персоналды басқару қызметтері (кадр қызметтері) орналастырады.
Сонымен қатар, мемлекеттік қызметшілердің кірістері мен мүлкі туралы деректерді декларациялау және жариялау жүйесін одан әрі жетілдіру мақсатында Қазақстан Республикасы мемлекеттік қызмет істері агенттігінің (бұдан әрі – Агенттік) тарапынан «Жариялануға жататын мәліметтер тізбесін бекіту туралы» Сыбайлас жемқорлыққа қарсы іс-қимыл агенттігінің 2025 жылғы 7 ақпандағы № 26 бұйрығына тиісті өзгерістер енгізілген болатын (Агенттік Төрағасының 2025 жылғы 11 қарашадағы № 185 бұйрығы).
Аталған өзгертулерге сәйкес, кадр қызметтері есепті кезеңге арналған декларацияда табыс алу, мүлікті иелену немесе иеліктен шығару фактілері белгіленген тізбеге сәйкес тіркелген жағдайда ғана, деректерді жариялауды жүзеге асырады. 
Бұдан бөлек, бірлесіп алынған мүлік туралы деректерді көрсету рәсімін оңтайландыру мақсатында, яғни жариялау кезінде активтердің қосарланып есепке алынуын болдырмау үшін, жарияланатын тізбеде Заңның 11-бабы 
9-тармағында көрсетілген тұлғалар мен олардың жұбайларының кірістері мен мүліктері туралы деректерін біріктіру тәртібі енгізілді. 
Жоғарыда көрсетілгенді ескере келе, деректерді жариялау тәртібін біріздендіру үшін, Агенттікпен кадр қызметтеріне енгізетін бланк үлгісі мен оны толтыру бойынша ұсынымдар әзірленді (қоса беріледі).
Осыған орай, ағымдағы жылдың 8 желтоқсанына дейін Сіздің кадр қызметіңіз (Сіздерге бағынысты квазимемлекеттік сектор субъектілерімен қоса) жеке тұлғалардың декларацияларында көрсетілген мәліметтерді жинауды және жариялауды қамтамасыз етсін. Жиналған және жарияланған мәліметтер бойынша ақпарат 20 желтоқсаннан кешіктірілмей Мемлекеттік қызмет істері агенттігінің Ақтөбе облысы бойыншы департаментіне ұсынылуы тиіс.

Қосымша: 29 парақ.


Департамент басшысы,
Әдеп жөніндегі кеңес төрағасы                                                      А.Шілманов























 Н.Олжабаев
 54 12 52
image1.jpeg




